
Pou Piblikasyon Imedya: 13/09/2019 GOUVENE ANDREW M. CUOMO

GOUVENE CUOMO ANONSE OUVETI TEREN JWET KOMINOTE PS 145 LAN NAN
KAD INISYATIV VITAL BROOKLYN LAN

Li fe pati yon plan 10.6 milyon dola pou amelyore aktivite rekreyatif ak sante nan
kominote a, kreye enfrastrikti ekolojik pou redui risk inondasyon, epi amelyore
kalite dlo a

Jodi a, Gouvene Andrew M. Cuomo te anonse rezidan Brooklyn yo pral gen yon Iot
nouvo teren jwét kominote yo rebati pou reziste a chanjman nan anviwonman an nan
PS 145 pandan travay la ap kontinye nan kad Inisyativ Vital Brooklyn lan, pwogram
devlopman kominoté Gouvene a k ap pote resous ki nesesé yo nan katye defavorize yo
nan Brooklyn Santral.

"Chak kominote merite yon kote san danje pou timoun yo jwe epi gen plis timoun nan
Brooklyn ki p ap oblije jwe sou teren asfalt toutouni avék ekipman ki fin fini oswa
kraze", Gouvene Cuomo te deklare. "Teren jwet yo atire jen fanmi yo nan pak yo epi
enspire timoun yo pou yo jwi deyo a pandan tout vi yo - yon pati enpotan nan misyon
nou an pou wete inegalite ki la lontan yo nan Brooklyn Santral."

"Inisyativ Vital Brooklyn lan konsantre sou amelyore kalite lavi an epi sou transfome
Brooklyn pou pi devan”, Gouvéne Adjwen Kathy Hochul te deklare. "Timoun yo ak
fanmi yo ta dwe kapab jwi teren jwet moden, san danje, ak aksedib, e se poutet sa yo
se yon pati santral nan efdo nou yo pou amelyore katye yo nan Brooklyn. Pwojé sa a ap
kontinye efdé nou yo pou envesti nan pwoje k ap devlope ekonomi an epi bay Nouyoké
yo plis aktivite rekreyatif."

Nouvo teren jwet 1.45 milyon dola sa a ap ouve nan PS 145 nan 100 Noll Street, epi li
pral sévi yon kominote ki gen plis pase 25,400 moun. Teren Jwet Kominoté PS 145 lan
(PS 145 Community Playground) se te yon konsepsyon elev, pésonél, paran, ak manm
nan kominote a nan kad Pwogram Teren Jwet nan Vil Vew York (NYC Playgrounds
Program) The Trust for Public Land la.

Gen twa teren jweét konsa, k ap sevi plis pase 80,000 moun, yo deja ouve nan kad
inisyativ Vital Brooklyn lan depi Septanm 2018, epi twa pwojé ki rete yo ta dwe ouveé disi
ete k ap vini an.

Vital Brooklyn ap transfome uit lakou rekreyasyon asfalte an teren jwet ki se
konsepsyon elév yo nan zon nan, avek nouvo ekipman, teren pou plizyé izaj, gazon,
pyebwa epi nan séten ka enfrastrikti ekolojik ki pral redui konsekans negatif gwo lapli yo
sou sistem egou konbine vil la ki deja chaje.



Erik Kulleseid, ki se Komisé Biwo Pak, Rekreyasyon ak Prezevasyon Istorik
(Office of Parks, Recreation and Historic Preservation) te deklare, "Gouvene
Cuomo konnen pak yo, téren jwéet yo ak espas vet yo amelyore kalite lavi an pou tout
moun. Pak yo nan Eta New York vle pou tout rezidan Brooklyn yo gen bél teren jweét
kominote toupre kote yo rete a. Pandan y ap amelyore lavi, genyen nan teren jwet ki
rebati sa yo k ap pwoteje kalite dlo a tou epi ede vil la vin pi rezistan a chanjman nan
anviwonman an".

Manm Asanble a Maritza Davila te deklare, "Inisyativ Vital Brooklyn lan jwe yon wol
enpotan nan bay plis sevis sante ak rekreyatif pou manm yo nan kominote No Brooklyn
lan. Elév yo, pwofese yo ak paran yo pa ka tann nouvo teren jwét amelyore P.S. 145 la,
ki te resevwa finansman nan kad Vital Brooklyn. Espas vet yo non selman gen efé
pozitif sou byennét nou men sa ankouraje aktivite fizik epi amelyore sante mantal ak
fizik. Mesi Gouvené Cuomo déske w pote sevis tankou Vital Brooklyn nan kominote
Bushwick nou an".

Senatris Julia Salazar te deklare, "Inisyativ Vital Brooklyn lan ap montre enpotans
espas vet ak teren piblik pou Nouyoke ki tradisyonélman pa gen dwa vot. Chak fanmi
merite chans pou li fé eksperyans pak ak teren jwét nan katye nou yo. Espas kominoté
sa yo amelyore sante piblik ak byennét jeneral la, epi m espere we plis inisyativ konsa
vin reyalite".

Prezidan Awondisman Brooklyn lan, Eric Adams, te deklare, "Konpliman pou PS
145 pou nouvo teren jwet denye kri yo a! Gras a envestisman sa yo, n ap kreye plis
espas vét pou Brooklyn Santral, sa ki nesesé pou wete diferans yo nan sante epi fé
kominote yo pi abitab pou tout moun. Epi lé n enkdpore enstalasyon dirab tankou pave
ki detounen twoplen dlo lapli, n ap pote konsepsyon alontem nan teren jwét nou yo, epi
konsa montre timoun yo enpotans pran swen anviwonman an. Mesi Vital Brooklyn
déske nou feé sa fanmi yo nan Brooklyn t ap tann nan men w".

Manm Konsey Minisipal Antonio Reynoso te deklare, "Nouvo teren jwet yo ouve nan
P.S. 145 la se bon nouvel pou rezidan yo nan Bushwick, kote yo bezwen anpil espas
ouve ak zon rekreyatif anplenne. Kreyasyon teren jwét sa a nan yon zon ki anvan sa te
yon teren asfalte reprezante rekiperasyon yon espas lavil nan avantaj piblik la. Gras a
inisyativ Vital Brooklyn Gouvené Andrew Cuomo a, plizyé jenerasyon jéen nan Bushwick
gen kounye a yon espas pou jwe, epi rezidan tout laj pral benefisye latriye avantaj pou
lasante ak byennét ki vini ansanm avek plis espas vet".

Anplis efo 10.6 milyon dola a pou amelyore teren jwet yo, Vital Brooklyn renove 21 sou
22 jaden kominoté yo te deziyen epi li amelyore twa sou kat sant rekreyatif yo te
deziyen nan Brooklyn Santral.

Twa teren jwet ki deja ouve yo chita nan PS 213/The New Lots School, 560 Hegeman
Ave.; NS 354/KIPP Academy Middle School ak Elementary School nan 1224 Park
Place; ak nan Winthrop School Campus, 905 Winthrop St.

Pwoje teren jwet yo jwenn soutyen tou nan men Trust for Public Land ki se yon
oganizasyon ki pa gen bi fe pwofi, ki ede kowodone plis finansman nan men Depatman



Pwoteksyon Anviwonmantal la (Department of Environmental Protection, DEP) ak nan
men oganizasyon charitab prive.

Carter Strickland, ki se Direkte The Trust for Public Land la nan Eta New York, te
deklare, "Teren jwet bon kalite fe pati antye tout katye, epi yo gen yon evantay avantaj
pou kominote lokal la depi nan ofri kote pou fe espo rive nan absobe dlo lapli. The Trust
for Public Land la anchante travay avek Gouvené Cuomo ak Depatman Pak Vil New
York la pou pote teren jwét pou Nouyoke yo. Pak sa a sélman ap a yon distans apye 10
minit pou 25,000 moun".

Nouvo teren jwet PS 145 la ta dwe detounen preske 900,000 galon dlo lapli chak ane,
epi konsa ede pwoteje kalite dlo a. Enstalasyon ki respekte anviwonman an, tankou
pave ki kite dlo lapli an koule ale nan té a, epitou plant ak pyebwa, pral anpeche dlo
lapli an koule nan twou egou vil la. Apepre 395,000 dola pou pwojé a te soti nan
Depatman Pwoteksyon Anviwonmantal (Department of Environmental Protection) Vil
New York la.

Komise Depatman Pwoteksyon Anviwonmantal Vil New York la, Vincent Sapienza
te deklare, "Konpliman pou Chef Etablisman Malloy ak tout kominote P.S. 145 la pou
finisman bel lakou rekreyasyon yo an ki respekte anviwonman an. Mesi a elév konsepte
nou yo ak kolaborate nou yo nan Trust for Public Land la deske yo kreye yon espas
eksepsyonel ki pral absobe préske 1 milyon galon lapli chak ane epi amelyore sante
nan Newtown Creek".

Inisyativ Vital Brooklyn Gouvéné Cuomo a, ki te lanse nan ane 2017, vize kek nan katye
ki pi defavorize yo nan Eta New York, pami yo Bushwick, Bedford Stuyvesant,
Brownsville, Canarsie, East New York, East Flatbush, Prospect Heights, Crown
Heights, Cypress Hills/Ocean Hill ak Prospect Lefferts Gardens.

Konsantre sou kominote sa yo nan Brooklyn Santral, inisyativ lan okipe yon nesesite
esansyel pou espas vet nan yon vil kote 73 pousan katye ki gen revni féb yo pa rive
respekte 1 ekta teren pak pou chak 1,000 rezidan ki se estanda vil la.

Vital Brooklyn soutni tou Dekré Egzekitif "Sante Nan Tout Politik (Health Across All
Policies)/Yon New York Pou Tout Laj (Age-Friendly NY)" Gouvéne Cuomo a, ki pase
ajans eta yo enstriksyon pou enkopore prensip kominote ki apwopriye pou tout tranch
laj epi ki bon pou lasante nan tout pwogram ak politik ki enpotan yo. Efo a ap soutni
akse a manje ki bon pou sante, espas piblik anplenné ki sekirize epi ki pwop, epi li bay
plis okazyon pou divétisman anplenné.

Avék yon bidje total 1.4 milya dola, inisyativ Vital Brooklyn lan ap chéche transfome
Brooklyn Santral nan idantifye epi nan envesti nan uit espas entegre ki pral ede etabli
yon model nasyonal pou okipe inegalite ki la lontan yo, tankou vyolans jeneralize ak
povrete ki anrasinen nan kominote ki gen anpil bezwen yo.

Plan global la vize plis akse a espas lib yo ak rekreyasyon, sa gen ladan ouvéti an Jiye
2019 nouvo Pak Eta Shirley Chisholm lan ki mezire 165 ekta epi ki pote non yon pyonye
ki te fet nan Brooklyn ki te premye Manm Kongré afwo-ameriken nan nasyon an, epitou
premye fanm afwo-ameriken ki te kandida pou Prezidan.



https://parks.ny.gov/parks/200/details.aspx

The Trust for Public Land la:

The Trust for Public Land la kreye pak epi pwoteje teren pou moun, epi konsa garanti
kominote an sante, abitab pou jenerasyon k ap vini yo. Gen plizyé milyon moun ki rete
toupre yon pak, jaden, oswa zon natirel Trust for Public Land epi gen plizye 16t milyon ki
vizite kote sa yo chak ane. Pou soutni The Trust for Public Land la epi di poukisa lanati
enpotan pou ou, ale sou www.tpl.org.

Pak Eta yo kontwole plis pase 250 pak, sit istorik, santye rekreyatif, teren golf, ranp
lansman bato ak plis bagay toujou, ki te resevwa yon reko vizit nan men 74 milyon
moun ane pase. Pou w jwenn plis enfomasyon sou nenpot nan zon lwazi sa yo, rele
518-474-0456 oswa vizite www.parks.ny.gov, konekte avek nou sou Facebook, oswa
swiv nou sou Instagram ak Twitter.

